
Shri Hari Nirajana Strotram

శ్రీహరినీరాజనస్త్రోత్రమ్  

అథ చారార్తికం స్తోత్రం  వక్ష్యే పరమశోభనమ్ ।
యద్గీయతే  లలితయా వృన్దావనమహేశితుః  ॥ ౧॥
జయ నిగమాగమగీతమహోదయశ్రీవ్రజరాజ   హరే !

సచ్చిత్సుఖఘనస్వాత్మమహిత్వే రమసే ప్రకృతిపరే  ।
నిత్యాఖణ్డే సుఖాం నిజలీలాం కర్త్తుం దృక్ప్రసరే !

యోరాధసా ద్విధాత్మని ధత్తే పుంస్త్రీరూపవరే  ॥౨॥
వామాంశతోఽస్య వామం నిత్యాయూథశతం

సౌభాగ్యైకనికేతం  స్వామిన్యా వితతమ్ ।
జాతం తతోఽన్యతోఽపి లీలానుప్రకృతం  (?)

గోగోపాలీవిపినవిహారం ప్రకటానన్దభృతమ్   ॥ ౩॥
ఫుల్లేన్దీవరసున్దరరూపం    లావణ్యైకధనం

పరమోదారచరిత్రం  కల్యాణైకధనమ్  ।
వఞ్జులమణిమఞ్జిరితులసీశోభితయుగచరణం 

చన్ద్రకలాకలితామ్బుజకల్పం  భజతాం యశ్శరణమ్ ॥ ౪॥
మఞ్చకరమ్భాస్తమ్భసుజఙ్ఘే జానుయుఘే ముకురే

ఉదితారుణవాసతి హరిదశ్చప్రతిభోరుప్రవరే   ।
కాఞ్చనకాఞ్చీవిరాజినితమ్బనాభివియచ్ఛశీ రే (?)

త్రివలిసరిత్సఙ్గమకృతశోభే   లోకానన్దభరే  ॥ ౫॥
ముద్రితసుమహేన్ద్రమణికవాటం   హృత్సుషమాగారం

మఞ్జులమణ్డనరత్ననిహారైర్లక్ష్మ్యాః     సువిహారమ్ ।
భోగిసుభోగనిభే భుజయుగలే భవ రక్షాసారం

కేయూరైః  కటకైర్ముద్రాభిర్లోకేఽభిస్ఫారమ్    ॥౬॥
సితహీరకచిబుకం గురుముక్తాకృతనాసాభరణం

శోణసరలవిరాజితతిలకం భవ మఙ్గలకరణమ్  ।

మారకతోజ్జ్వలకుణ్డలయుగలం   మకరాకృతిహరణం
యస్యాననేన్దుమణ్డలమమలం   జ్యోతిః స్మితశరణమ్ ॥ ౭॥

ఛురితాలకచూడాచూడామణిబర్హాపీడవరం
కేతకదలావతంసమనుశ్రితమల్లీమాల్యభరమ్   ।

యస్యామ్బుజతులసీగుఞ్జాలీకృతదామప్రసరం 
కాఞ్చనసూత్రసుగుమ్ఫవిచిత్రం   పీతనిచోలసరమ్ ॥౮॥

మృగమదఘుసృణసుశోభితలేపం విమలాఞ్జనం  నయనే
తామ్బూలారుణో భాససి రే అధరే మన్దస్మితరదనే  ।

దాడిమకులానుకృతదన్తాలిః స్ఫురతి వది (?) దయనే
కూజతి హరేర్మురలికా మధురం కరపల్లవశయనే  ॥౯॥

వృన్దావిపినరాసవిహారే  సురవరవిటపితలే
చిన్తామణిచటితే క్షురపీఠే యుక్తహృదబ్జదలే  ।

శ్రుతిమునిరూపవ్రజస్త్రీయూథే    విహరసి గీతకలే
యమునాతీరే మన్దసమీరే  ముఖరితభృఙ్గబలే  ॥ ౧౦॥

కామదుహాం నివహే గోపానామనురూపధరో
వర్షసి  అధరసుధాం నిజవేణౌ పూర్ణానన్దభరః   ।

నృత్యసి రాజే వ్రజబాలాభిస్తావద్రూపకరో 
మన్మథమన్మథనికారాపీచ్యాం మూర్తిం వహసి వరః ॥ ౧౧॥

భజ భజ నన్దయశోదానన్దం   భజ వృన్దావనకేలం
భజ వృషభానుసుతాకృతిసఙ్గినిత్యనవీనసుఖేలమ్  ।

భజ గోవిన్దం  గోకులనాథం భజ ధృతపీతసుచైలం
భజ భజతాం సురతరుజితసారం త్యజ చాన్యమనువేలమ్ ॥ ౧౨॥

జయ మఙ్గలమఙ్గల   నిజరూపైః  నిజమఙ్గలదారై  -

ర్జయ  మఙ్గలమఙ్గల   నిజభక్తైః  సువిహారైః  ॥ ౧౩॥
ఆరార్తికమిదం స్తోత్రం  యః పఠేద్ధరిసన్నిధౌ  ।
తస్యాశ్రయే  భవేత్ కృష్ణ ఇతి శ్రీలలితోదితమ్  ॥ ౧౪॥
ఇతి శ్రీశాణ్డిల్యసంహితాయాం   పఞ్చమే భక్తిఖణ్డే షోడశోఽధ్యాయే

శ్రీహరినీరాజనస్తోత్రం   సమ్పూర్ణమ్  ।
ఆరార్తికస్తోత్రమ్  ।

